                                                         ՀԻՄՆԱՎՈՐՈՒՄ

«ԱՎՏՈՄՈԲԻԼԱՅԻՆ ՃԱՆԱՊԱՐՀՆԵՐԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ՕՐԵՆՔՈՒՄ ԼՐԱՑՈՒՄ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ԵՎ  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՀԱՐԿԱՅԻՆ ՕՐԵՆՍԳՐՔՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՆԵՐԻ ՆԱԽԱԳԾԵՐԻ
1. Իրավական ակտերի անհրաժեշտությունը (նպատակը).

         «Ավտոմոբիլային ճանապարհների մասին» Հայաստանի Հանրապետության օրենքում լրացում և փոփոխություններ կատարելու մասին» և Հայաստանի Հանրապետության հարկային օրենսգրքում փոփոխություններ կատարելու մասին» Հայաստանի Հանրապետության օրենքների նախագծերի ընդունման անհրաժեշտությունը պայմանավորված ՀՀ-ԵՄ Համապարփակ և ընդլայնված գործընկերության համաձայնագրի և ՀՀ-ԵՄ Գործընկերության առաջնայնություններ փաստաթղթի կիրարկումն ապահովող միջոցառումների ճանապարհային քարտեզի <<Տրանսպորտը>> գլխի 4-րդ կետի պահանջով: 
2. Ընթացիկ իրավիճակը և խնդիրները՝

   
Հայաստանի Հանրապետության հարկային օրենսգրքի 183-րդ հոդվածի համաձայն, ճանապարհային հարկը Հայաստանի Հանրապետության ավտոմոբիլային ճանապարհների ցանցի զարգացման, Հայաստանի Հանրապետության ընդհանուր օգտագործման պետական ավտոմոբիլային ճանապարհների շինարարության, նորոգման և պահպանման համար անհրաժեշտ դրամական միջոցների գոյացման նպատակով ն պետական բյուջե վճարվող հարկ է: Օրենսգրքի 186-րդ հոդվածի համաձայն ճանապարհային հարկով հարկման օբյեկտներ են համարվում  Հայաստանի Հանրապետությունում չգրանցված (չհաշվառված) բեռնատար ավտոտրանսպորտային միջոցներով Հայաստանի Հանրապետության ավտոմոբիլային ճանապարհներից օգտվողները: 188-րդ հոդվածով սահմանված են ճանապարհային հարկի դրույքաչափերը:
ՀՀ-ում գրանցված բեռնատար տրանսպորտային միջոցները ազատված են հարկի վճարումից:

     Այլ երկրներում գրանցված բեռնատար տրանսպորտային միջոցների համար գանձումները իրականացվում են ամեն մուտքի համար՝ հաշվի չառնելով տվյալ տրանսպորտային միջոցի ՀՀ ճանապարհներին շահագործվելու տարածությունը:

      Միջազգային փորձի ուսումնասիրությունը ցույց է տալիս, որ ճանապարհներից օգտվելու վճարները գանձվում են ըստ անցած տարածության և որ ամենակարևորն է ճանապարհներին տեղադրված էլեկտրոնային սարքերը ֆիքսում են սռնիների վրա ընկնող բեռնվածքները, ինչ թույլ է տալիս հայտնաբերել և կանխել գերբեռնված տրանսպորտային միջոցների երթևեկությունը: Էլեկտրոնային համակարգերը թույլ են տալիս վճարումներն իրականացնել նաև մինչև երթի սկսելը, ինչպես նաև վարել հստակ վիճակագրություն ընդհանուր օգտագործման ճանապարհներով երթևեկող բեռնատար տրանսպորտային միջոցների քանակների վերաբերյալ:

3. Տվյալ բնագավառում իրականացվող քաղաքականությունը.

Բնագավառում իրականացվող քաղաքականության ուսումնասիրության արդյունքում անհրաժեշտություն է առաջացել Հայաստանի Հանրապետությունում ներդնել վճարների գանձման ժամանակակից  էլեկտրոնային համակարգ, անհրաժեշտ սարքավորումներ (կշեռքներ, լուսապատճենող և տեսանկարահանող սարքեր), իրականացնել ճանապարհի ծածկույթին իրական վնաս հասցնող բեռնատար տրանսպորտային միջոցների համար գանձվող վճարների չափերի, գանձման մեխանիզմների և հարկման օբյեկտների վերաբերյալ օրենսդրական համալիր լուծումներ: 
Հաշվի է առնվել տվյալ բնագավառի կազմակերպման միջազգային փորձը:
4. Կարգավորման նպատակը և բնույթը.
·    
Սույն նախագծերով առաջարկվում է.

· Սահմանել, որ ընդհանուր օգտագործման պետական ավտոմոբիլային ճանապարհներով երթևեկելն անվճար է, բացառությամբ 12 և ավելի տոննա առավելագույն թույլատրելի զանգված ունեցող տրանսպորտային միջոցների և «Պետություն-մասնավոր գործընկերության մասին» Հայաստանի Հանրապետության օրենքով նախատեսված ՊՄԳ ծրագրի շրջանակներում նախագծված, կառուցված, նորոգված կամ պահպանվող ճանապարհների
· Արգելել առանց ճանապարհի ծածկույթին պատճառվող վնասի փոխհատուցման համար սահմանված վճարման, 12 և ավելի տոննա առավելագույն թույլատրելի զանգված ունեցող տրանսպորտային միջոցների երթևեկությունը ընդհանուր օգտագործման ճանապարհներով:
· ՀՀ կառավարությանն օրենքով տալ լիազորություն սահմանել վճարի չափը և վճարման հետ կապված բոլոր հարաբերությունները 
· Ուժը կորցրած ճանաչել Հարկային օրենսգրքի մի շարք հոդվածներ կամ դրանց առանձին մասեր:

 
5. Նախագծի մշակման գործընթացում ներգրավված ինստիտուտները և անձինք.
Որոշման նախագիծը մշակել է ՀՀ տարածքային կառավարման և ենթակառուցվածքների նախարարության ավտոմոբիլային տրանսպորտի քաղաքականության վարչությունը:

6. Ակնկալվող արդյունքը. 

       
Հայաստանի Հանրապետությունում ներդնել ժամանակակից վճարման էլեկտրոնային համակարգ, ճանապարհները հագեցնել անհրաժեշտ սարք-սարքվորումներով, սահմանել այլ երկրներում և ՀՀ-ում գրանցված 12 տոննա և ավել թույլատրելի առավելագույն զանգված ունեցող բեռնատար տրանսպորտային միջոցների ընդհանուր օգտագործման ճանապարհներից օգտվելու միասնական վճարի չափ, գանձման մեխանիզմներ, բացառել գերբեռնված բեռնատար տրանսպորտային միջոցների երթևեկությունը, վարել դրանց շարժի վերաբերյալ հստակ վիճակագրություն:
Տ Ե Ղ Ե Կ Ա Ն Ք

«ԱՎՏՈՄՈԲԻԼԱՅԻՆ ՃԱՆԱՊԱՐՀՆԵՐԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ԵՎ  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՀԱՐԿԱՅԻՆ ՕՐԵՆՍԳՐՔՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՆԵՐԻ ՆԱԽԱԳԾԵՐԻ
«Ավտոմոբիլային ճանապարհների մասին» Հայաստանի Հանրապետության օրենքում փոփոխություններ և լրացում կատարելու մասին» և Հայաստանի Հանրապետության հարկային օրենսգրքում փոփոխություններ կատարելու մասին» Հայաստանի Հանրապետության օրենքների նախագծերի ընդունման կապակցությամբ անհրաժեշտություն կառաջանա իրականացնել փոփոխություններ ՀՀ կառավարության 13.072017թ թիվ 814-Ն, 28.09.2017թ թիվ 1191-Ն որոշումներում:  

Տ Ե Ղ Ե Կ Ա Ն Ք
«ԱՎՏՈՄՈԲԻԼԱՅԻՆ ՃԱՆԱՊԱՐՀՆԵՐԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ԵՎ  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՀԱՐԿԱՅԻՆ ՕՐԵՆՍԳՐՔՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՆԵՐԻ ՆԱԽԱԳԾԵՐԻ
 ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԲՅՈՒՋԵՈՒՄ ԵԿԱՄՈՒՏՆԵՐԻ ԵՎ ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ
««Ավտոմոբիլային ճանապարհների մասին» Հայաստանի Հանրապետության օրենքում փոփոխություններ և լրացում կատարելու մասին» և Հայաստանի Հանրապետության հարկային օրենսգրքում փոփոխություններ կատարելու մասին» Հայաստանի Հանրապետության օրենքների նախագծերի ընդունման կապակցությամբ նախատեսվում է պետական բյուջեում եկամուտների ավելացում մոտ 2 մլդ դրամի չափով՝ հաշվի առնելով այն հանգամանքը, որ վճարման սուբյեկտ են հանդիսանալու նաև ՀՀ-ում գրանցված 12 տոննա և ավել առավելագույն թույլատրելի զանգված ունեցող տրանսպորտային միջոցները:
